Tendencat në procesin e financimit të aktivitetit
Më sipër trajtuam procesin e financimit të aktivitetit ekonomik, në nivel të ekonomisë së vendit dhe në nivel të firmës së biznesit, dhe ate nga aspekti i burimeve, formave dhe mekanizmave të financimit. Edhe pse burimet e financimit ekstern, procesi i emetimit të letrave me vlerë, dhe disa pjesë të ambientit rregullativ kanë mbetur thuaj të njëjta, tregjet e kapitalit kanë ndryshuar në mënyrë dramatike kudo në botë në dy dekadat e fundit, dhe do të vazhdojnë të ndryshojnë edhe në të ardhmën. Ndonëse është e pamundur të parashikohet e ardhshmja, ne duhet të përmendim disa nga tendencat në zhvillimin e tregjeve të kapitalit.

Globalizimi 

Tregjet e kapitalit tani janë globale. Korporatat e mëdha shumëkombëshe zakonisht emetojnë obligacione dhe aksione jashtë vendit të tyre origjinë. Duke shfrytëzuar përparësitë në ndryshimet në tatime dhe rregullim nëpër vende të ndryshme, shoqëritë nganjëherë mund të ulin kostot e fondeve të tyre. Duke qenë se firmat mund të blejnë dhe shesin kapitalin në mënyrë globale, mund të pritet që rregullativi të unifikohet gjithëandej nëpër botë, dhe tatimet lidhur me sigurimin e kapitalit të bien. Si rezultat, kosto e kapitalit do të barazohet në të gjitha anët e botës.

Derregullimi 

Derregullimi dhe globalizimi shkojnë dora dorës. Kapitali ka prirje të shkojë në vendet ku kthimet janë të mëdha dhe ku restrikcionet mbi hyrjet dhe rrjedhjet janë të vogla. Meqenëse vendet kanë hapur tregjet e tyre kombëtare për emetimet e jashtme dhe blerësit e jashtëm, firmat dhe investitorët kanë reaguar përmes levizjes masive të kapitalit. Kështu, sot vendet e kanë të vështirë të mbrojnë tregjet e kapitalit përmes rregullimit të tepërtë, sepse rrjedhjet e kapitalit drejtë vendeve tjera i shmangen këtij rregullimi shumë lehtë.

Instrumentet inovative

Globalizimi poashtu ka nxitur inovacionet financiare. Firmat e Wall Street me mençuri kanë modeluar instrumentet e reja të cilat:

· U mundësojnë firmave të shmangin detyrimet dhe kostot e imponuara nga qeveritë;

· Kompozojnë letra me vlerë që do të tërheqin grupe të reja investitorësh, dhe

· Mundësojnë firmat që të zvogëlojnë efektet e luhatjes së normave të interesit dhe të kurseve të këmbimit.

Rezultat i kësaj është një gamë mahnitëse e instrumentave financiarë në përdorim në tregun global të kapitalit.

Teknologjia 

Teknologjia mundëson që të realizohen shumë nga tendencat bashkëkohore në fushën e financimit dhe investimeve. Aftësia që në mënyrë simultane të emetohen letra me vlerë me biliona dollar për llogari të vendeve anë e mbanë globit, të tregtohen me triliona dollarë nëpër tregjet sekondare, dhe të vlerësohen instrumentat e rinjë, kërkon teknologjinë informative më bashkëkohore. Teknologjia shpie deri te tregtimi gjatë 24 orë anë e mbanë botës, duke krijuar kështu treg të vërtetë botëror për disa lloje të letrave me vlerë.  
Regjistrimi i pakove të huave si letra me vlerë (Securitization)

Procesi i kombinimit dhe paketimit të instrumentave financiarë që nuk janë letra me vlerë, regjistrimi i atyre pakove të huave si letra me vlerë, dhe shitja e tyre drejtpërdrejtë publikut përbënë një instrument të ri financiar. Për shembull, regjistrimi i pakove të huave si letra me vlerë ka krijuar një revolucion të vërtetë në tregun e hipotekave përmes krijimit të obligacioneve me kolateral të hipotekave (collateralized mortgage obligations – CMOs), të cilat përbëhën nga pakot e hipotekave të tregtuara në mënyrë publike. Regjistrimi i pakove të huave si letra me vlerë poashtu ka krjiuar një treg të ri të tërë të letrave me vlerë të garantuara me asete. Firmat tani mund t‘i shesin asetet, sikur llogaritë e pritshme, të cilat më parë ishin të kushtueshme apo e pamundur për të u shitur.

